
SHAXSGA YO‘NALTIRILGAN O‘QITISH TEXNOLOGIYALARNI
TARBIYA FANIDA AMALDA QO‘LLASH
Ergashev Abdujalil
Toshkent davlat pedagogika universiteti [jtimoiy fanlarni o‘qitish metodikasi
(ma’naviyat asoslari) mutaxassisligi 2-kurs magistranti

AHHOTAIIUA:

B naHHOI crartbe Jnenaercss BBIBOJ O TOM, YTO JIMYHOCTHO-OPHUEHTHPOBAHHAsS
TEXHOJOTHsl oOydeHus sBigeTcs (PAKTOPOM TMPUMEHEHHUS  COBPEMEHHBIX
TEXHOJIOTHA OOy4YeHHUs, NEeNaluX NIpouecc 00ydeHUs YHUDHUIIMPOBAHHBIM U
JOCTUTaIOIIKUM BBICOKOU 3P (deKTUBHOCTH. Ternepb 0 TOM, MOYEMY MEPCOHAIbHBIE
TE€XHOJIOTUH CTAHOBATCS aKTyaJbHBIMH CErOJIHA, TIOYEMY 3a STUMU TEXHOJIOTUSMU
CerojiHs u Oyayliee 00pa30BaHUs U PACKPHITA UX CYTh.

KiroueBble cjioBa: TPAAUITUOHHOC 06p2130BaHI/Ie, JIJMIYHOCTb, HMHAWBUIAYAJIBHOC
06yquI/Ie, IIO3HaBaTCJIbHasA JACATCIbHOCTb, HAaIlMOHAJIbHAA MOJICIIb O6y‘{eHI/IH,
MaJIbIC I'PYIIIbI, B3aUMHOC COTPYJAHUYICCTBO.

An’anaviy ta’lim falsafasida shaxsni rivojlantirishning ijtimoiy-pedagogik
modellari tashgi o‘rnatilgan modellar, idrok me’yorlari (kognitiv faoliyat) shaklida
tavsiflangan bo‘lsa, u holda shaxsga yo‘naltirilgan ta’lim talabaning sub’ektiv
tajribasining o‘ziga xosligini, individual hayotning muhim manbai sifatida tan
olinishidan kelib chigadi, xususan, bilimda. Shunday qilib, ta’lim nafagat bolaning
berilgan pedagogik ta’sirlarni interiorizatsiyasi, balki berilgan va sub’ektiv
tajribaning “uchrashuvi”, ikkinchisining o°ziga xos “uyg‘unlashuvi”, uning boyishi,
ortishi, o‘zgarishi, bu individual rivojlanish “vektori” ni tashkil gilishi tan olinadi.
Shaxsga yo‘naltirilgan  o°qitish  texnologiyasi  o‘qitishning  zamonaviy
texnologiyalarini qo‘llash, o‘qgitish jarayonini yagona shaklga keltirish va yuqori
samaradorlikka erishishga imkon yaratadi. Endi shaxsga yo‘naltirilgan
texnologiyalarning nima uchun bugungi kunda dolzarb bo‘lib borayotganligi, nima
uchun mazkur texnologiyalar ta’limning hozirgi kuni, kelajagi bo‘lib golganligi
hamda ularning mohiyati hagida gisqacha to‘xtalamiz.

Shaxsga yo‘naltirilgan o‘qitish texnologiyasi o*gitishning afzalligini anglash uchun
uning an’anaviy ta’lim usullaridan farqlash lozim. An’anaviy o’qitish
texnologiyasining bugungi kun talablariga javob beraolmasligi xususida Birinchi

Prezident Islom Karimov O*‘zbekiston Respublikasi Oliy Majlisining IX sessiyasida
(1997 yil 29 avgust) bolalar gaysi sinfdan boshlab mustaqil fikr yurita boshlaydi?
Umuman maktabda mustaqil fikr yuritishga o’rgatiladimi? degan savollarni
qo’ydilar va ularga quyidagicha javob berdilar: «Aminmanki, o‘rgatilmaydi.
Mobodo biror o‘quvchi o‘qgituvchiga e’tiroz bildirsa, ertaga u hech kim havas
gilmaydigan ahvolga tushib qoladi. Maktabdagi jarayonda o‘gituvchi hukmron. U
boladan fagat o°zi tushuntirayotgan narsani tushunib olishni talab giladi. Prinsip ham
tayyor: «Mening aytganim-aytgan, deganim-degan» [1]. Demak, an’anaviy ta’lim
texnologiyasida o‘gituvchi va o‘quvchi munosabatida majburiy itoatkorlik, ya’ni
zo‘ravonlik pedagogikasi amal giladi». Birinchi Prezidentimiz ta’kidlaganlaridek,
zo‘ravonlikka asoslangan bu pedagogikada pedagog yagona sub’ekt, o‘quvchilar
pedagogik jarayon ob’ekti, o‘qitish tushuntiruv-ko‘rgazmali usulda olib boriladi.
O‘qgitish ommaviy tarzda olib borilishi tufayli o‘quvchilarning tashabbusi va
mustaqilligi o‘zidan-o‘zi so‘nib boraveradi. Shu bois texnologiya asosan
o‘quvchilarda bilim, ko‘nikmalarni shakllantiradi, ular shaxsini rivojlantirishni
ko‘zda tutmaydi.

Mazkur o‘qgitish texnologiyasida pedagogikaning o‘quvchiga munosabati avtoritar
xarakterga ega, ya’ni ta’lim jarayonida u yagona sub’ekt sifatida namoyon bo‘ladi,
o‘quvchilar esa fagatgina ob’ekt vazifasini bajaradi, xolos. Boshgacha qilib
aytganda avtoritar o‘gitish texnologiyasida o‘quvchining tashabbusi va mustaqilligi
deyarli yo‘qoladi, o‘qgitish majburiy yo‘sinda amalga oshiriladi. Hanuzgacha
jahonda eng ko‘p targalgan o‘gitishning sinf-dars tizimida mashg‘ulotlari asosiy
birligi dars bo‘lib, u bitta fanining bitta mavzusiga bag‘ishlanadi va o‘gituvchi
tomonidan boshgariladi.

O‘z-o‘zidan ko‘rinadiki, an’anaviy o‘qitish texnologiyasi 0z tabiatiga ko‘ra ta’lim
muassasalari oldiga jamiyatimiz tomonidan go‘yilgan talablarga butunlay javob
bermaydi. Bundan fargli o‘larog shaxsga yo‘naltirilgan texnologiyalarda o‘quvchi
ta’limning milliy modeli mohiyatiga ko‘ra pedagogik jarayon markaziga qo‘yiladi,
uning rivojlanishiga va tabiiy imkoniyatlarini ro‘yobga chiqgarishga qulay shart-
sharoitlar yaratib beriladi. Ta’limning milliy modelini — shaxs, davlat va jamiyat,
uzluksiz ta’lim, fan, ishlab chigarishdan iborat 5 ta tarkibiy qismida «shaxs» asosiy
tarkibiy gism — birinchi o‘rinda turadi [2]. Boshqacha aytganda, butun ta’lim tizimi,
shu jumladan o‘qgitish o‘quvchi shaxsiga yo‘nartirilgan bo‘lishi lozim.

Shaxsga yo‘naltirilgan ta’limning muammoli ta’lim, modul ta’limi dasturiy ta’lim,
rivojlantiruvchi ta’lim, o‘yin texnologiyalari, interfaol ta’lim, hamkorlik ta’limi,

tabagalashtirilgan ta’lim, individual ta’lim, masaofaviy ta’lim, mustaqil ta’lim va
innovatsiya ta’lim kabi turlari mavjud.

O‘zbekiston Respublikasi Vazirlar Mahkamasining 2020 yil 6 iyundagi 422-son
garoriga asosan Umumiy o‘rta ta’lim muassasalarida “Odobnoma”, “Vatan
tuyg‘usi”, “Milliy istiglol g‘oyasi va ma’naviyat asoslari” hamda “Dunyo dinlari
tarixi” fanlarini birlashtirgan holda yagona “Tarbiya” fani 1 — 9-sinflarda —
2020/2021 o‘quv yilidan, 10 — 11-sinflarda esa — 2021/2022 o‘quv yilidan boshlab
fanlarga ajratilgan umumiy soatlar doirasida bosgichma — bosgich amaliyotga joriy
etish [3] masalasi muhokama etilib, Tarbiya fani umumta’lim maktablarining DTS
va o‘quv rejalarida o°z aksini topdi.

Shaxs gator ijtimoiy fanlar, xususan, falsafa, psixologiya va sotsiologiya va 2020
yildan boshlab Tarbiya fanlarining o‘rganish ob’ektidir. Falsafa shaxsni uning
ijtimoiy ahvoli, faoliyati, bilish, ijod sub’ekti sifatida garab chigadi. Psixologiya
shaxsni psixik holatlar, psixologik xususiyatlar, ijtimoiy-psixologik munosabatlar,
shaxsning temperamenti, fe’l-atvori, qobiliyati, irodaviy fazilatlari va hokazolarning
uyg‘unligi asosida o‘rganadi. Sotsiologiyada shaxsning jamiyatdagi o‘rni turli
ijjtimoiy so‘rovlar asosida ijtimoiy guruhlar, stratifikatsiyalar, steriotiplar, etnik
birliklarda shaxning mavqei belgilanadi. Tarbiya fani o‘qitish jarayonida shaxsga
yangicha yondoshuv quyidagilardan iborat bo‘ladi: pedagogik jarayonda shaxs
ob’ekt emas, sub’ekt hisoblanib, har bir o‘quvchi qobiliyat egasi, ko‘pchiligi esa
iste’dod egasi sifatida qaralib, yuqori axlogiy gadriyatlar (saxiylik, muhabbat,
mehnatsevarlik, vijdon va boshgalar)ni  ustuvor xislatlarni  o‘zida
mujassamlashtirgandagina ta’lim sub’ektlarini shaxs sifatida ifodalaydi.

Tarbiya darslarida guruh hamkorligiga asoslangan dars mashg‘ulotlari turli
darajadagi samaradorlikka olib keluvchi noan’anaviy mashg’ulot turi hisoblanadi.
Kichik guruhlar bilan ishlashda guruh 6 yoki 8 ta o’quvchidan tashkil topadi.
Oc‘gituvchi avval mavzuni tushuntiradi, so‘ngra o‘quvchilarning mustaqil ishlari
tashkil etiladi. O‘quvchilarga berilgan o‘quv topshiriglari 4 gismga ajratilib, har bir
o‘quvchi topshirigning ma’lum qismini bajaradi. Topshirig yakunida har bir
o‘quvchi o‘zi bajargan gism yuzasidan fikr yuritib, o‘rtoglarini o‘gitadi, so‘ngra
guruh a’zolari tomonidan topshiriq yuzasidan umumiy xulosa chigariladi.
O‘qgituvchi har bir kichik guruh axborotini tinglaydi va test savollari yordamida
bilimlarni nazorat qgilib baholaydi.

O‘quvchilarning kichik guruhlardagi o‘quv faoliyati o‘yin (turnir, musobaga)
shaklida, individual tarzda ham tashkil etilishi ham mumkin.

O‘qgituvchi va o‘quvchining hamkorlikdagi faoliyatiga doir tadgigotlarda asosiy
e’tibor o‘zaro munosabatning rivojlanishini o‘rganishga qaratiladi, o‘qgitishni
guruhli tashkil gilish jarayoni bayon gilinadi.

O‘zaro hamkorlikning muhim omili va o‘quvchilarning o‘zaro munosabati
xususiyatini belgilovchi asos ogituvchi bilan o‘quvchi hamkorligining shakllaridir.
Hamkorlikdagi o‘quv faoliyati o‘gituvchi va o‘quvchi munosabatlarining va
birgalikdagi xatti-harakatlarining alohida turidirki, u o‘zlashtirish ob’ektini, bilim
faoliyatining barcha gismlarini gqayta qurishni ta’minlaydi.

Hamkorlikdagi o‘quv faoliyatining magsadi o°‘zlashtiriladigan faoliyat va
birgalikdagi harakatlar, munosabat va mulogotning boshgarish mexanizmini
yaratishdir. Hamkorlikdagi faoliyatning mahsuli o‘quvchilar ilgari surgan yangi
g‘oyalar va o‘zlashtirilayotgan faoliyatning mohiyatiga bog‘liq magsadlar va
sheriklikdagi shaxs pozitsiyasini boshqarish istaklarining yuzaga kelishidir.
Hamkorlikdagi faoliyat usuli deganda, o‘gituvchi bilan o‘quvchining birgalikdagi
hatti-harakatlarining tizimini tushunish kerak. Bunday xatti-harakat o‘gituvchining
0°‘quvchiga ko‘rsatadigan yordamidan boshlanadi;

O‘quvchilarning faolligi asta-sekin o°sib borib, butunlay ularning o°‘zi
boshgaradigan amaliy va aqliy harakatiga aylanadi; o‘gituvchi bilan o‘quvchi
0‘rtasidagi munosbata esa sheriklik pozitsiyasi xususiyatiga ega bo’ladi.

Hozirgi vaqtda mamlakatimizda jahon ta’lim sohasiga kirib borishga mo‘ljallangan
yangi ta’lim tizimining shakllanish jarayoni hisoblanadi. Ushbu davr o‘quv-tarbiya
jarayonining pedagogik nazariya va amaliyotida jiddiy o‘zgarishlar bilan
kechmoqda: o‘qitishning mazmuni o‘zgaryapti, bilim berish jarayoniga boshga
yondashuv taklif etilyapti, boshgacha munosabatlar va o‘zini tutish tamoyillari
shakllanyapti [4]. Bularning barchasini bizning davrimiz — XXI asr — yangi
texnologiyalar va insonlar o‘rtasidagi yangicha munosabatlar tizimini taqozo
etmoqda.

Tarbiya fanida shaxsga yo‘naltirgan ta’lim texnologiyalarida o‘qituvchi quyidagi
mezonlarga amal qilish lozim: boshgarish emas, birgalikda boshgarish; majburlash
emas, ishontirish; buyurish emas, tashkil etish; chegaralash emas, erkin tanlab
olishga imkon bersagina samaradorlikka erishadi.

Bugungi globallashuv jarayonida axborotning hajmi, xilma-xilligi va vositalarining
yetarliligi samarali individual va mustaqil o‘qitishni tashkil etish uchun zaruriy
shart-sharoitlarni yaratish imkoniyati vujudga keldi. Tarbiya fanida o‘qitishni

jadallashtirish  maqgsadida, pedagogning o‘quvchiga bo‘lgan munosabati
«sardor»likdan, «sherik»likga aylanishi zarur.

Bizning fikrimizcha Tarbiya fanini o0°‘qitishning shaxsga yo‘naltirilgan
texnologiyalar quyidagi asosiy tamoyillar tayanishi lozim bo‘ladi:

insonparvarlik, ya’ni insonga har tomonlama hurmat va muhabbat ko‘rsatish, unga
yordamlashish, uning ijodiy qobiliyatiga ishonch bilan qarash, zo‘rlashdan to‘la voz
kechish;

hamkorlik, ya’ni pedagog va o‘quvchilar munosabatidagi demokratizm, tenglik,
sheriklik;

erkin tarbiyalash, ya’ni shaxsga uning hayot faoliyatini keng yoki tor doirasida
tanlab olish erkinligi va mustaqillikni berish, natijalarni tashqi ta’sirdan emas, ichki
hissiyotlardan Kkeltirib chigarish. Shaxsga yo‘naltirilgan texnologiyalarning
kommunikativ asosi — pedagogik jarayonda o‘quvchiga insoniy-shaxsiy yondashuv
hisoblanadi.

Shaxsiy yo‘naltirilgan ta’lim - bu shunday o‘rganishdir, bu yerda bolaning
shaxsiyati, uning o‘ziga xosligi, ichki hissiyoti va gadr-gimmati, har birining
o‘quvchining individual tajribasi avval ochib beriladi, so‘ngra ta’lim mazmuni bilan
muvofiglashtiriladi.

Ushbu yondashuvni amalga oshirishda o‘quv va bilish jarayonlari o‘quvchilarning
bilish mexanizmlari, agliy va xulg-atvor xususiyatlarini hisobga olgan holda o‘zaro
muvofiglashtiriladi va o‘gituvchi va o‘quvchi munosabatlari hamkorlik va tanlov
erkinligi tamoyillariga asoslanadi.

Shu boisdan Tarbiya darslarida shaxsga yo’naltirilgan ta’lim texnologiyalari -
o‘quvchining fikrlash va harakat strategiyasini inobatga olgan holda uning shaxsi,
0°‘ziga xos xususiyatlari, qobiliyatini rivojlantirishga yo‘naltiradi. Bu ta’lim o‘qitish
mubhitining o‘quvchi imkoniyatlariga moslashtirilishini nazarda tutadi. Unga ko‘ra
ta’lim muhiti, pedagogik shart-sharoitlar, ta’lim hamda tarbiya jarayonini
to‘laligicha o‘quvchining shaxsiy imkoniyatlarini ro‘yobga chiqarish, qobiliyatini
rivojlantirish, shaxs sifatida kamolotga yetishini ta’minlash, tafakkuri va
dunyoqarashini boyitishni nazarda tutadi. Shaxsga yo‘naltirilgan ta’limning o‘ziga
Xos jihati ta’lim oluvchi shaxsini tan olish, uni har tomonlama rivojlantirish uchun
qulay, zarur muhitni yaratishdan iboratdir. Tarbiya fani o‘quv jarayonlarida bu
turdagi ta’lim o‘quvchilarda mustaqillik, ijodkorlik, tashabbuskorlik, javobgarlik
kabi sifatlar, shuningdek, mustaqil, ijodiy va tanqidiy fikrlash qobiliyatlarini
tarbiyalashga xizmat qiladi. Bu turdagi ta’limni tashkil etishda pedagoglardan har

bir o‘quvchi imkon gadar individual yondashishni, uning shaxsini hurmat qilishni,
unga ishonch bildirishni taqozo etiladi. Qolaversa, shaxsga yo‘naltirilgan ta’lim
o‘qitish jarayonining ishtirokchilari pedagog-o‘quvchi yoki o‘quvchi-o‘quvchi,
o‘quvchilar guruhi, o‘quvchi - o‘quvchilar jamoasi tarzida o‘zaro hamkorlikda bilim
olish, shaxs sifatida kamol toptirish uchun qulay pedagogik sharoitni yaratish
zaruriyatini ifodalaydi.

O‘z navbatida shaxs ta’lim xizmatlarining yaratuvchisi sifatida kashiy malakaga ega
bo‘lgach, ta’lim, moddiy ishlab chiqgarish, fan, madaniyat va xizmat ko‘rsatish
sohasida faoliyat olib borib, bilimi va tajribasini namoyon etadi. Bu esa ta’lim
jarayonida aglan rivojlangan, ma‘naviy-axlogiy shakllangan, jismoniy yetuk,
muayyan kasb-hunar asoslarini puxta egallagan, har tomonlama rivojlangan
barkamol shaxsni shakllantirishga jiddiy talablar qo‘yadi.

Xulosa o‘rnida shuni aytish kerakki, Tarbiya fani dars jarayonlarini shaxsga
yo‘naltirilgan ta’lim asosida o‘qitish, o‘quvchilarda bilimlarni o‘zlashtirishga
bo‘lgan qizigishni uyg‘otadi, ta’lim jarayonining har bir ishtirokchisini
rag‘batlantiradi, har bir o‘quvchining ruhiyatiga ijobiy ta’sir ko‘rsatadi, o‘quv
materialining samarali o‘zlashtirilishi uchun qulay sharoit yaratadi, o‘quvchilarga
ko*p tomonlama ta’sir ko‘rsatadi, o‘quvchilarda o‘rganilayotgan mavzular bo‘yicha
fikr hamda munosabatni uyg‘otadi, o‘quvchilarda hayotiy zarur ko‘nikma,
malakalarni  shakllantiradi, o‘quvchilarning xulg-atvorini ijobiy tomonga

(4

o‘zgartirilishini ta’minlaydi.

